
 тшöктöдöн

(Содтöд)

Коми Республикаын донъяс (тарифъяс) да сы дорö содтöд сьöм региональнöя государственнöя видзöдöм (дöзьöритöм) кузя государственнöй мог олöмö пöртан административнöй регламент
I. Панас

1. Государственнöй моглöн ним.

Коми Республикаын донъяс (тарифъяс) да сы дорö содтöд сьöм региональнöя государственнöя видзöм (дöзьöритöм).
2. Коми Республикаса олöмö пöртысь власьт органлöн ним, кодi веськыда збыльмöдö государственнöй могсö.

Государственнöй могсö збыльмöдö Коми Республикаса тариф служба (водзö – Служба).

3. Нормативнöй правовöй акт лыддьöг, кутшöмъяс веськыда ладмöдöны государственнöй мог збыльмöдöмсö.

Государственнöй могсö збыльмöдö Служба татшöм нормативнöй правовöй актъяс серти:

Россия Федерацияса Оланподув (Россия Федерацияса законодательстволöн собрание, 2009, 4 №, 445 ст.);
«Государственнöя видзöдöм (дöзьöритöм) да муниципальнöя видзöдöм дырйи юридическöй кывкутысьяслысь да асшöр уджалысьяслысь правояс дорйöм йылысь» 2008 во декабр 26 лунся 294-ФЗ №-а Федеральнöй оланпас (Россия Федерацияса законодательстволöн собрание, 2008, 52 №, 6249 ст., 2009, 18 №, 2140 ст.).

4. Государственнöй мог збыльмöдан помшуöмъяс опишитöм.

Государственнöй мог збыльмöдан помшуöмöн лоö Коми Республикаын донъяс (тарифъяс) да сы дорö содтöд сьöм региональнöя государственнöя видзöм (дöзьöритöм) кузя законодательстволысь корöмъяс збыльмöдöм.

Государственнöй мог збыльмöдан бöръя помшумъясöн лоö урчитöм форма серти гижöм акт кык экземплярын, а сiдзжö прöверкаяс дырйи торкалöмъяс аддзöм дырйи – юридическöй кывкутысьлы, асшöр уджалысьлы аддзöм торкалöмъяссö бырöдöм йылысь предписаниеяс сетöм найöс бырöдан кад индöмöн, аддзöм торкалöмъяс бырöдан, наысь öлöдан, гражданалöн олöмлы, дзоньвидзалунлы лоны вермана лёкторйысь, пемöсъяслы, быдмöгъяслы, миянöс кытшалысь гöгöртаслы лёкторйысь видзчысян, государстволысь безопасносьт могмöдан, природнöй да техногеннöй сяма виччысьтöм лоöмторйысь öлöдан мераяс, а сiдзжö йöзöс, кодъяс лэдзисны аддзöм торкалöмъяссö, кывкутöмö кыскан мераяс примитöм.
Сэтшöм случайяс дырйи, кор прöверка нуöдiгöн индöма, мый юридическöй кывкутысьлöн, сылöн филиаллöн, петкöдланiнлöн, тэчасса юкöдувлöн, асшöр уджалысьлöн удж, сыöн эксплуатируйтöм зданиеяс, стрöйбаяс, сооружениеяс, жыръяс, оборудование, сэтшöмсяма объектъяс, транспорт средствояс, наöн вöчöм да вузалöм тöваръяс (вöчöм уджъяс, сетöм услугаяс) вöсна веськыда вермас лоны лёктор гражданалöн олöмлы, дзоньвидзалунлы, лёктор пемöсъяслы, быдмöгъяслы, миянöс кытшалысь гöгöртаслы, государстволöн безопасносьтлы, вермас артмыны природнöй да техногеннöй сяма виччысьтöм лоöмтор либö татшöм лёкторсö вöчöма, сэки примитсьöны мераяс, медым не лэдзны вöчны лёкторсö либö юридическöй кывкутысьлысь, сылöн филиаллысь, петкöдланiнлысь, тэчасса юкöдувлысь, асшöр уджалысьлысь уджсö кутшöмкö кад кежлö сувтöдöмöн пöрадок серти, мый урчитöма Административнöй право торкалöмъяс йылысь Россия Федерацияса Кодексöн, мырддьыны оборотысь прöдукциясö, мый вöчö лёктор гражданалöн олöмлы, дзоньвидзалунлы да миянöс кытшалысь гöгöртаслы, да юöртны гражданалы, а сiдзжö юридическöй кывкутысьяслы, асшöр уджалысьяслы кöть кутшöм позяна способöн лоны вермана лёктор, лоöм лёктор йылысь да сiйöс бырöдан способъяс йылысь.
5. Шыöдчысьяслöн, а сiдзжö торъя йöзлöн да юридическöй кывкутысьяслöн опишитöм, кодъяслöн эм право Россия Федерацияса законодательство серти либö кодъяслы кыдзи шыöдчысьяслы Россия Федерацияса законодательство серти индöма государственнöй мог збыльмöдöм дырйи Службакöд öтув уджалiгöн налöн нимсянь выступитны уджмогъясöн.
Шыöдчысьлöн нимсянь Службаö шыöдчигöн государственнöй мог збыльмöдöм могысь вермöны выступитны торъя йöз да юридическöй кывкутысьяс, кодъяслöн эм татшöм право Россия Федерацияса законодательство серти либö кодъяслы кыдзи шыöдчысьяслы Россия Федерацияса законодательство серти индöма государственнöй мог збыльмöдöм дырйи Службакöд öтув уджалiгöн налöн нимсянь выступитан лöсялана уджмогъяс.

II. Государственнöй мог збыльмöдан пöрадок дорö корöмъяс

6. Государственнöй мог збыльмöдöмысь оз босьтны дон да сiйö олöмö пöртсьö Коми Республикаса республиканскöй бюджетлöн тшöт весьтö.

7. Государственнöй мог збыльмöдан правилöяс йылысь юöртан пöрадок.

7.1. Службалöн инпас да уджалан график, государственнöй мог збыльмöдысь Службаса тэчас юкöдувлöн справочнöй телефонъяс йылысь, а сiдзжö «Öтуввез» сетьын Службалöн официальнöй сайтын инпас, Службалöн электроннöй инпас йылысь юöр:
Службалöн инпас: Коми Республика, Сыктывкар, Ленин ул., 73 керка, 5 судта;

Службалöн уджалан график (режим):

выльлун – пекнича 09 час 00 минутсянь 18 час 00 минутöдз.
пажын кад: 13 час 00 минутсянь 14 час 00 минутöдз.

шойччан лунъяс: субöта да вежалун;

государственнöй мог збыльмöдысь Службаса тэчас юкöдувъяслöн справочнöй телефонъяс:

шоныд да электрическöй энергия вылö тарифъяс ладмöдан юкöн (8212) 29 – 15 – 74;
социальнöй да непроизводственнöй юкöнын тарифъяс да донъяс ладмöдан да на бöрся видзöдан юкöн (8212) 29 – 15 – 78;

оланiн да коммунальнöй овмöс услугаяс вылö тарифъяс ладмöдан юкöн (8212) 29 – 12 – 52;

«Öтуввез» сетьын Службалöн официальнöй сайтын инпас: http://www.komirec.ru;

Службалöн электронöй инпас: post@komirec.ru;
7.2. Государственнöй мог збыльмöдöм кузя, сы лыдын государственнöй мог збыльмöдöм йылысь юöрсö вермасны босьтны  шыöдчысьяс:

веськыда Службаын;

пошта пыр (шыöдчысьяслöн гижöмöн шыöдчöмъяс серти);

телефон пыр да факсимильнöй йитöд, электроннöй пошта пыр.

7.3. Тайö административнöй регламентлöн 7.1., 7.2. пунктъясын индöм юöрсö пасйöны «Öтуввез» сетьын Службалöн официальнöй сайтын.

8. Государственнöй мог збыльмöдан кадколаст.

8.1. Быд планöвöй да непланöвöй прöверка нуöдан кадколастыс оз вермы лоны кызь уджалан лунысь унджык.

Ичöт предпринимательстволöн öти субъект серти планöвöй выезднöй прöверка нуöдан кадколастыс оз вермы лоны ичöт предприятиелы ветымын часысь да зэв ичöт предприятиелы дас вит часысь унджык.

8.2. Гежöд случайяс дырйи, кор колö нуöдны сьöкыд да (либö) дыр туялöмъяс, испытаниеяс, торъя экспертизаяс да расследованиеяс планöвöй выезднöй прöверка нуöдысь Службаса чина йöзлöн подулалöм вöзйöмъяс серти, сэки выезднöй планöвöй прöверкасö вермас нюжöдны Службаса юрнуöдысь, но кызь уджалан лунысь оз дырджык вылö, ичöт предприятиеяслы, зэв ичöт предприятиеяслы дас вит часысь оз дырджык вылö.
8.3. Быд планöвöй либö непланöвöй прöверкалöн кадколаст юридическöй кывкутысь серти, кодi уджалö Россия Федерацияса некымын субъектлöн мутасъясын, урчитсьö торйöн быд филиал, юридическöй кывкутысьöс петкöдлысь серти.

8.4. Торъя административнöй процедураяс нуöдан кадколастсö, мый колö государственнöй мог збыльмöдöм вылö, индöма тайö административнöй регламентлöн III юкöдын.

9. Государственнöй мог збыльмöдны кутшöмкö кад вылö дугöдлöм либö государственнöй мог збыльмöдны öткажитöм вылö подув лыддьöг.

9.1. Государсвеннöй мог збыльмöдны кутшöмкö кад вылö дугöдлöм вылö подувсö Россия Федерацияса законодательствоöн абу артыштöма.
9.2. Государственнöй мог збыльмöдöмын вермасны öткажитны, кор законодательствоöн артыштöм подулыс прöверка нуöдöмын абу.

10. Службалысь прöверкаяс котыртан да нуöдан аслыспöлöслунъяссö прöверкалöн сикас, предмет, прöверкалöн подув да сiйöс нуöдан кадколастъяс серти юкöнын вермасны урчитны мукöд федеральнöй оланпасöн.
11. Службаын государственнöй мог збыльмöдан местаяс дорö корöмъяс.

11.1. Государственнöй мог збыльмöдан местаяслы колö лöсявны Россия Федерацияса законодательствоöн урчитöм корöмъяслы, мый могмöдö комфортнöй условиеясöн шыöдчысьясöс да чина йöзöс, сы лыдын сетны позянлун збыльмöдны вермытöмъяслысь государственнöй мог шыöдчöм кузя збыльмöдöм вылö правояс.

11.2. Государственнöй мог збыльмöдiгöн шыöдчысьöс могмöдöны комфортнöй условиеясöн, сы лыдын колана ногöн сетсьöны примитöм, виччысьöм, юöр босьтöм да колана документъяс гижöм вылö оборудуйтöм жыръяс, а Службаса чина йöзлы котыртсьöны бур условиеяс государственнöй мог збыльмöдöм могысь.
Государственнöй мог збыльмöдан местаясын артыштöма вöчны ставлы позяна общественнöй вöдитчан (асмогасянiнъяс) да волысьяслысь вылыс паськöм видзан местаяс.

11.3. Службалöн места кузя зданиеö пыранiнö öшöдöны табличка, кöнi гижöны Службалысь нимсö Коми Республикаса государственнöй кывъяс вылын.

11.4. Шыöдчысьясöс примитöны Службалöн торйöн индöм жыръясын, кöнi öшалöны табличкаяс кабинетъяслöн номеръяс, государственнöй мог збыльмöдöм вöсна кывкутысь Службалöн тэчасса юкöдувъяслысь нимъяс индöмöн, сэтчö пуктöны улöсъяс, пызанъяс (стойкаяс). Пызанъяс (стойкаяс) вылын индöма гижöм вылö бумага да канцелярскöй принадлежносьтъяс (шарикöвöй ручкаяс).
11.5. Виччысьöм вылö шыöдчысьяслы индöма местаяс, кöнi сулалöны улöсъяс, лабичьяс, креслöяс.

11.6. Юöр босьтöм да документъяс оформитöм вылö шыöдчысьлы индöма местаяс, кöнi сулалöны улöсъяс, пызанъяс (стойкаяс). Пызанъяс (стойкаяс) вылын индöма гижöм вылö бумага да канцелярскöй принадлежносьтъяс (шарикöвöй ручкаяс).

11.7. Службаса чина мортлöн быд уджалан местаын колö индыны торъя компьютер, медым вöлi позянлун босьтны колана юöр, печатайтны да сканируйтны.
III. Административнöй процедураяс

12. Государственнöй мог збыльмöдöмö пырöны татшöм административнöй процедураяс:

1) планöвöй прöверкаяс котыртöм да нуöдöм;

2) непланöвöй прöверкаяс котыртöм да нуöдöм;

3) прöверкаяс нуöдiгöн аддзöм торкалöмъяс серти мераяс примитöм.

Государственнöй мог збыльмöдан блок-схема вайöдöма тайö административнöй регламент дорö содтöдын.

13. Планöвöй прöверкаяс котыртöм да нуöдöм кузя административнöй процедура опишитöм.

13.1. Планöвöй прöверкаяс нуöдсьöны куим воын öтиысь оз тшöкыдджыка.

13.2. Служба нуöдö планöвöй прöверкаяс Службаса юрнуöдысьöн вынсьöдöм планöвöй прöверкаяс нуöдан быдвося план вылö подуласьöмöн.

Планöвöй прöверка нуöдсьö документарнöя да (либö) выезднöя.

13.3. Планöвöй прöверка нуöдсьö Службаса юрнуöдысьлöн, юрнуöдысьöс вежысьлöн тшöктöд вылö подуласьöмöн.

Службаса юрнуöдысьлöн, юрнуöдысьöс вежысьлöн тшöктöдын индöны:

1) государственнöя видзöдан (дöзьöритан) органлысь либö муниципальнöя видзöдан органлысь ним;

2) чина йöзлысь либö прöверка нуöдöм вылö уполномочитöм чина йöзлысь, а сiдзжö прöверка вылö корöм экспертъяслысь, экспертнöй организацияяс петкöдлысьяслысь ов, ним, вич;

3) юридическöй кывкутысьлысь ним либö асшöр уджалысьлысь ов, ним, вич, кодöс прöверитöны;

4) медшöр могъяс, могъяс, прöверитантор да сiйöс нуöдан кад;

5) прöверка нуöдан правовöй подув, сы лыдын прöверитны колана быть корöмъяс да муниципальнöй правовöй актъясöн урчитöм корöмъяс;
6) прöверка нуöдан медшöр могъяс да могъяс олöмö пöртöм вылö колана контроль кузя мероприятие нуöдан кадколастъяс да лыддьöг;

7) контроль кузя мероприятиеяс нуöдан административнöй регламентъяс лыддьöг;
8) прöверкалысь медшöр могъяс да могъяс олöмö пöртöм вылö юридическöй кывкутысьöн, асшöр уджалысьöн сетны колана документъяс лыддьöг;

9) прöверка нуöдан заводитчан да помасян кадпас.

13.4. Планöвöй прöверка нуöдöм вöсна кывкутысь чина морт йылысь юöр.
Планöвöй прöверка нуöдöм вöсна кывкутысь чина морт йылысь юöр индыссьö планöвöй прöверка нуöдöм йылысь Службаса юрнуöдысьлöн, юрнуöдысьöс вежысьлöн тшöктöдын.

13.5. Планöвöй прöверка нуöдöм йылысь юридическöй кывкутысьлы, асшöр уджалысьлы юöртö Служба сiйöс нуöдны заводитчытöдз куим уджалан лунысь оз сёрöнджык планöвöй прöверка нуöдны заводитöм йылысь Службаса юрнуöдысьлöн, юрнуöдысьöс вежысьлöн тшöктöдлысь копия пошта пыр заказнöя мöдöдöмöн сетöм йылысь уведомлениеöн либö мукöд позяна способöн.

13.6. Службаса юрнуöдысьлöн, юрнуöдысьöс вежысьлöн печатьöн эскöдöм тшöктöдлöн копия сетсьö кырымасьöмöн прöверка нуöдысь Службаса чина йöзöн юрнуöдысьлы, мöд чина мортлы либö юридическöй кывкутысьöс уполномочитöм петкöдлысьлы, асшöр уджалысьлы, сылöн уполномочитöм мортлы служебнöй эскöданпас петкöдлöмöн. Прöверитысь йöзлöн корöм серти Службаса чина йöзлы колö сетны Служба йылысь юöр налысь уджмогъяссö эскöдöм могысь.

13.7. Юрнуöдысьлöн, мöд чина мортлöн либö юридическöй кывкутысьöс уполномочитöм петкöдлысьлöн, асшöр уджалысьлöн, сылöн уполномочитöм мортлöн корöм серти Службаса чина йöзлы быть колö тöдмöдны прöверитысь йöзöс контроль кузя мероприятиеяс нуöдан административнöй регламентъясöн да найöс нуöдан пöрадокöн объектъяс вылын, кöнi уджалöны юридическöй кывкутысь, асшöр уджалысь ассьыс удж вöчигöн.
13.8. Планöвöй прöверкалöн помшуöмъяс серти Службаса чина морт (йöз) гижöны индöм форма серти акт кык экземплярын, кутшöмъяс пиысь öтиыс содтöдъяслöн копияясöн сетсьö юрнуöдысьлы, мöд чина мортлы либö юридическöй кывкутысьöс уполномочитöм пектöдлысьлы, асшöр уджалысьлы, сылöн уполномочитöм петкöдлысьлы прöверитан актöн тöдмöдöм йылысь либö тöдмöдöмын öткажитчöм йылысь расписка серти.
Прöверитан акт оформитсьö сöмын сiйöс помалöм бöрын.

Сэтшöм случай дырйи, кор юрнуöдысь, мöд чина морт либö юридическöй кывкутысьöс уполномочитöм петкöдлысь, асшöр уджалысь, сылöн уполномочитöм морт абу, а сiдзжö кор прöверяйтысь морт öткажитö сетны прöверитан актöн тöдмöдöм йылысь либö тöдмöдöмын öткажитчöм йылысь расписка, сэки актсö мöдöдöны заказнöя пошта пыр сетöм йылысь уведомлениеöн, мый пуктыссьö прöверитан акт экземпляр дорö, мый видзсьö Службаса прöверитан материалъясын.
Сэтшöм случай дырйи, кор прöверитан акт гижигöн колö босьтны нуöдöм туялöмъяс, испытаниеяс, торъя расследованиеяс, экспертизаяс серти помшуöмъяс кузя кывкöртöдъяс, сэки прöверитан актсö гижöны контролируйтан мероприятие помасьöм бöрын куим уджалан лунысь оз дырджык да сетöны расписка улö юрнуöдысьлы, мöд чина мортлы либö юридическöй кывкутысьöс уполномочитöм пектöдлысьлы, асшöр уджалысьлы, сылöн уполномочитöм петкöдлысьлы либö мöдöдöны заказнöя пошта пыр сетöм йылысь уведомлениеöн, мый пуктыссьö прöверитан акт экземпляр дорö, мый видзсьö Службаса прöверитан материалъясын.
13.9. Прöверкалöн помшуöмъяс, кöнi эм законодательство серти государственнöй, коммерческöй, служебнöй гуся юöр, мукöд гусятор, оформитсьöны Россия Федерацияса законодательствоöн артыштöм корöмъясö кутчысьöмöн.
13.10. Службаса чина йöзöн нуöдöм прöверка йылысь гижöны прöверкаяслысь учёт нуöдан журналын, мый нуöдöны юридическöй кывкутысьяс, асшöр уджалысьяс, типöвöй форма серти, мый урчитöма Коми Республикаса Правительствоöн уполномочитöм олöмö пöртысь федеральнöй власьт органöн. Индöм гижöдын колö пасйыны государственнöя видзöдысь органлöн ним, прöверка нуöдны заводитан да помалан кадпас, сiйöс нуöдан кад, правовöй подув, прöверитан медшöр могъяс, могъяс да прöверитантор, аддзöм торкалöмъяс да сетöм предписаниеяс йылысь юöр, а сiдзжö прöверка нуöдысь чина мортлöн либö чина йöзлöн овъяс, нимъяс, вичьяс да чинъяс, сылöн либö налöн кырымпасъяс.  
13.11. Юридическöй кывкутысь, асшöр уджалысь, кодъясöс прöверитiсны, абу кö сöгласöсь прöверка актын гижанторкöд, помшуöмъяскöд, вöзйöмъяскöд либö аддзöм торкалöмъяс бырöдöм йылысь сетöм предписаниеяскöд, сэки налöн эм право прöверитан акт босьтан кадпассянь дас вит лунöн гижöмöн сетны государственнöя видзöдысь (дöзьöритысь) лöсялана органö, муниципальнöя видзöдысь органö прöверитан акт да (либö) аддзöм торкалöмъяс бырöдöм йылысь сетöм предписание кузя ставнас либö сылöн торъя положениеяс серти паныд вочакыв. Та дырйи юридическöй кывкутысьлöн, асшöр уджалысьлöн эм право пуктыны паныд вочакывъяскöд документъяс, кутшöмъяс эскöдöны сiйö паныд вочакывъяслысь подувсö, либö найöс эскöдысь копияяс либö сöгласуйтöм кадö сетны найöс государственнöя видзöдысь (дöзьöритысь) органö, муниципальнöя видзöдысь органö.
13.12. Планöвöй прöверка нуöдан медыджыд кадколастсö индöма тайö административнöй регламентлöн 8 пунктын.

13.13. Индöм административнöй вöчöмторъяслöн помшуöмöн лоö индöм формаöн кык экземплярöн акт. Сiйö помшуöмсö гижöны планöвöй прöверка нуöдан материалъясын да учёт нуöдысь журналын.
14. Непланöвöй прöверка котыртан да нуöдан административнöй процедура опишитöм.

14.1. Непланöвöй прöверка нуöданторйöн лоö юридическöй кывкутысьöн, асшöр уджалысьöн удж олöмö пöртiгöн быть корöмъясö да муниципальнöй правовöй актъясöн урчитöм корöмъясö кутчысьöм, Службалöн предписаниеяс олöмö пöртöм, гражданалöн олöмлы, дзоньвидзалунлы, пемöсъяслы, быдмöгъяслы, миянöс кытшалысь гöгöртаслы лоны вермана лёкторйысь видзчысян, государстволысь безопасносьт могмöдан, природнöй да техногеннöй сяма виччысьтöм лоöмторйысь öлöдан, сiйö лёкторсьыс артмöм лоöмторсö бырöдан мероприятиеяс нуöдöм.
14.2. Непланöвöй прöверка нуöдöм вылö подулöн лоö:

1) юридическöй кывкутысьлöн, асшöр уджалысьлöн быть корöмъяс да (либö) муниципальнöй правовöй актъясöн урчитöм корöмъяс кузя аддзöм торкалöмъяс бырöдöм йылысь Службаöн водзынджык сетлöм предписание олöмö пöртан кад кольöм;
2) гражданасянь, юридическöй кывкутысьяссянь, асшöр уджалысьяссянь шыöдчöмъяс да заявлениеяс, государственнöй власьт органъяссянь, меставывса асвеськöдлан органъяссянь, йöзöс юöртан средствояссянь со татшöм юöр воöм:
а) вöчöма лоны вермана лёктор гражданалöн олöмлы, дзоньвидзалунлы, пемöсъяслы, быдмöгъяслы, миянöс кытшалысь гöгöртаслы, государстволöн безопасносьтлы, а сiдзжö лоны вермана природнöй да техногеннöй сяма виччысьтöмтор;
б) вöчöма лёктор гражданалöн олöмлы, дзоньвидзалунлы, пемöсъяслы, быдмöгъяслы, миянöс кытшалысь гöгöртаслы, государстволöн безопасносьтлы, а сiдзжö лоöма природнöй да техногеннöй сяма виччысьтöмтор;
в) потребительяслысь правояс торкалöм (кор шыöдчöны граждана, кодъяслысь торкöма правосö).
Непланöвöй прöверка нуöдсьö документарнöя да (либö) выезднöя.

Юридическöй кывкутысьяс, асшöр уджалысьяс серти, кодъяс лоöны Россия Федерацияса законодательство серти ичöт либö шöр предпринимательство субъектъясöн, непланöвöй выезднöй прöверка вермас нуöдсьыны Службаöн тайö пунктса 2 подпунктлöн «а» да «б» подпунктъясын индöм подувъяс серти сiйö юридическöй кывкутысьяслöн, асшöр уджалысьяслöн уджалан места кузя прокуратура органкöд сöгласуйтöм бöрын.
Шыöдчöмъяс да заявлениеяс, кöнi абу индöма государственнöя видзöдысь (дöзьöритысь) органö шыöдчöм мортсö, а сiдзжö кöнi абу индöм лоöмтор йылысь юöрыс, оз вермыны лоны подулöн непланöвöй прöверка нуöдöмлы.
14.3. Службаса юрнуöдысьлöн, юрнуöдысьöс вежысьлöн ичöт либö шöр предпринимательство субъектъясöс непланöвöя выезднöя прöверитöм йылысь тшöктöд кырымалан лунö сiйöс нуöдöмсö сöгласуйтöм могысь Служба либö мöдöдö заказнöя пошта пыр сетöм йылысь уведомлениеöн либö электроннöя, мый кырымалöма электроннöя цифрöвöй кырымпасöн, ичöт либö шöр предпринимательство субъектъяслöн уджалан места кузя прокуратура органö непланöвöй выезднöй прöверка нуöдны сöгласуйтöм йылысь шыöдчöм. Сiйö шыöдчöм дорö пуктыссьö непланöвöй выезднöй прöверка нуöдöм йылысь Службаса юрнуöдысьлöн, юрнуöдысьöс вежысьлöн тшöктöм копия да документъяс, кытчö пасйöма сiйöс нуöдöм вылö подулöн лоöм юöрсö.
14.4. Кор непланöвöй выезднöй прöверка нуöдöмлы подувнас лоö гражданалöн олöмлы, дзоньвидзалунлы, пемöсъяслы, быдмöгъяслы, миянöс кытшалысь гöгöртаслы, государстволöн безопасносьтлы лёктор вöчöм, а сiдзжö природнöй да техногеннöй сяма виччысьтöмтор лоöм, быть корöмъяс да муниципальнöй правовöй актъясöн урчитöм корöмъяс торкалöмъяс аддзöм, сэки татшöм торкалöмъяссö вöчöм дырйи виччысьны позьтöм мераяс примитны коланлункöд йитöдын Службалöн эм право дзик пыр нуöдны непланöвöй выезднöй прöверкасö контролируйтан мероприятие нуöдöм йылысь прокуратура органъясöс юöртöмöн да тайö административнöй регламентлöн 14.3 пунктöн артыштöм документъяс кызь нёль часöн прокуратура органъясö мöдöдöмöн.
14.5. Непланöвöй выезднöй прöверка нуöдöм йылысь юридическöй кывкутысьöс, асшöр уджалысьöс юöртö Служба сiйöс нуöдны заводитчытöдз кызь нёль часысь оз сёрджык кöть кутшöм вермана способöн.
Сэтшöм случай дырйи, кор юридическöй кывкутысьлöн, асшöр уджалысьлöн удж вöсна вöчöма либö вöчсьö лёктор гражданалöн олöмлы, дзоньвидзалунлы, лёктор пемöсъяслы, быдмöгъяслы, миянöс кытшалысь гöгöртаслы, государстволöн безопасносьтлы, а сiдзжö лоис либö вермас лоны природнöй да техногеннöй сяма виччысьтöмтор, сэки непланöвöй выезднöй прöверка нуöдны заводитöм йылысь юридическöй кывкутысьясöс, асшöр уджалысьясöс водзвыв юöртны оз ков.
14.6. Непланöвöй прöверка нуöдсьö Службаса юрнуöдысьлöн, юрнуöдысьöс вежысьлöн тшöктöд вылö подуласьöмöн.

Службаса юрнуöдысьлöн, юрнуöдысьöс вежысьлöн тшöктöдын индöны:

1) государственнöя видзöдысь (дöзьöритысь) органлысь либö муниципальнöя видзöдысь органлысь ним;

2) чина йöзлысь либö прöверка нуöдöм вылö уполномочитöм чина йöзлысь, а сiдзжö прöверка вылö корöм экспертъяслысь, экспертнöй организацияяс петкöдлысьяслысь ов, ним, вич;

3) юридическöй кывкутысьлысь ним либö асшöр уджалысьлысь ов, ним, вич, кодöс прöверитöны;

4) медшöр могъяс, могъяс, прöверитантор да сiйöс нуöдан кад;

5) прöверка нуöдан правовöй подув, сы лыдын прöверитны колана быть корöмъяс да муниципальнöй правовöй актъясöн урчитöм корöмъяс;

6) прöверка нуöдан медшöр могъяс да могъяс олöмö пöртöм вылö колана контроль кузя мероприятие нуöдан кадколастъяс да лыддьöг;

7) контроль кузя мероприятиеяс нуöдан административнöй регламентъяс лыддьöг;

8) прöверкалысь медшöр могъяс да могъяс олöмö пöртöм вылö юридическöй кывкутысьöн, асшöр уджалысьöн сетны колана документъяс лыддьöг;

9) прöверка нуöдан заводитчан да помасян кадпас.
14.7. Печатьöн эскöдöм Службаса юрнуöдысьлöн, юрнуöдысьöс вежысьлöн тшöктöд копия сетсьö роспись серти Службаса чина йöзöн юрнуöдысьлы, мöд чина мортлы либö юридическöй кывкутысьöс уполномочитöм петкöдлысьлы, асшöр уджалысьлы, сiйöс уполномочитöм петкöдлысьлы öттшöтш служебнöй эскöданпас петкöдлöмкöд. Прöверитысь йöзлöн корöм серти Службаса чина йöзлы быть колö сетны Служба йылысь юöр, медым эскöдны ассьыс уджмогъяссö.
14.8. Юрнуöдысьлöн, мöд чина мортлöн либö юридическöй кывкутысьöс уполномочитöм петкöдлысьлöн, асшöр уджалысьлöн, сiйöс уполномочитöм петкöдлысьлöн корöм серти Службаса чина йöзлы быть колö тöдмöдны прöверитысь йöзöс контролируйтан мероприятиеяс нуöдан административнöй регламентöн да юридическöй кывкутысьöн, асшöр уджалысьöн удж вöчигöн вöдитчан объектъяс вылын сiйöс нуöдан пöрадокöн.
14.9. Непланöвöй прöверка нуöдан помшуöмъяс серти олöмö пöртсьöны тайö административнöй регламентлöн 13.8-13.12 пунктъясöн артыштöм административнöй вöчöмторъяс.
14.10. Непланöвöй прöверка нуöдан медыджыд кадколастсö индöма тайö административнöй регламентлöн 8 пунктын.

14.11. Сэтшöм случай дырйи, кор непланöвöй выезднöй прöверка нуöдöм вылö колö прокуратура органкöд сiйöс нуöдöм вылö сöгласуйтöм, сэки прöверитан акт копиясö мöдöдöны прокуратура органö, кодi примитö прöверка нуöдöмсö сöгласуйтöм йылысь решение, прöверитан акт гижан лунсянь вит уджалан лунöн.
14.12. Индöм административнöй вöчöмторъяслöн помшуöмöн лоö индöм форма серти кык экземплярын акт гижöм. Сiйö помшуöмсö пасйöны непланöвöй прöверка нуöдан материалъясын да прöверкаяслысь учёт нуöдан журналын.
15. Прöверка нуöдiгöн аддзöм торкалöмъяс серти мераяс примитöм кузя административнöй процедураяс опишитöм.

15.1. Сэтшöм случай дырйи, кор лöсялана прöверка (планöвöй либö непланöвöй) нуöдöм дырйи лоö аддзöма, мый вöлi торкöма юридическöй кывкутысьöн, асшöр уджалысьöн быть корöмъяс либö муниципальнöй правовöй актъясöн урчитöм корöмъяс, сэки прöверка нуöдысь Службаса чина йöз Россия Федерацияса законодательствоöн артыштöм асланыс уджмогъяс серти:
1) сетöны юридическöй кывкутысьлы, асшöр уджалысьлы аддзöм торкалöмъяс бырöдöм йылысь предписание найöс бырöдан кадколастсö индöмöн;
2) примитöны аддзöм торкалöмъяс бырöдан, наысь öлöдан, гражданалöн олöмлы, дзоньвидзалунлы лоны вермана лёкторйысь, пемöсъяслы, быдмöгъяслы, миянöс кытшалысь гöгöртаслы лёкторйысь видзчысян, государствоöс безопасносьтöн могмöдан, а сiдзжö природнöй да техногеннöй сяма виччысьтöм лоöмторйысь öлöдан мераяс, а сiдзжö йöзöс, кодъяс лэдзисны аддзöм торкалöмъяссö, кывкутöмö кыскан мераяс.
15.2. Кор лöсялана прöверка (планöвöй либö непланöвöй) нуöдöм дырйи урчитöма, мый юридическöй кывкутысьлöн, сылöн филиаллöн, петкöдланiнлöн, тэчасса юкöдувлöн, асшöр уджалысьлöн уджыс, зданиеяс, стрöйбаяс, сооружениеяс, жыръяс, оборудование, сэтшöмсяма объектъяс, транспорт средствояс наöн эксплуатируйтöмыс, наöн вöчöм да вузалöм тöваръясыс (вöчöм уджыс, сетан услугаясыс) веськыда вермöны вöчны лёктор гражданалöн олöмлы, дзоньвидзалунлы, лёктор пемöсъяслы, быдмöгъяслы, миянöс кытшалысь гöгöртаслы, государстволöн безопасносьтлы, а сiдзжö вермö вайны природнöй да техногеннöй сяма виччысьтöм лоöмтор либö татшöм лёкторсö вöчöма, сэки примитсьöны  мераяс, медым не лэдзны вöчны лёктор либö дугöдны сiйöс вöчöмсö юридическöй кывкутысьлысь, сылöн филиаллысь, петкöдланiнлысь, тэчасса юкöдувлысь, асшöр уджалысьлысь уджсö кутшöмкö кад вылö сувтöдöмöн Административнöй право торкалöмъяс йылысь Россия Федерацияса Кодексöн урчитöм пöрадок серти, гражданалöн олöмлы, дзоньвидзалунлы да миянöс кытшалысь гöгöртаслы лёк вöчысь прöдукциясö оборотысь бырöдöмöн да юöртны гражданалы, а сiдзжö мукöд юридическöй кывкутысьлы, асшöр уджалысьлы кöть кутшöм позяна способöн лоны вермана лёктор йылысь да сiйöс бырöдан способъяс йылысь.
15.3. Тайö административнöй регламентлöн 15.1. пунктöн артыштöм мераяс примитöм кузя решениеяс примитан критерийясöн лоö лöсялана прöверка (планöвöй либö непланöвöй) нуöдöм дырйи юридическöй кывкутысьöн, асшöр уджалысьöн быть корöмъяс либö муниципальнöй правовöй актöн урчитöм корöмъяс серти аддзöм торкалöмъяс.
15.4. Индöм административнöй вöчöмторъяслöн помшуöмöн лоö юридическöй кывкутысьлы, асшöр уджалысьлы аддзöм торкалöмъяс бырöдöм йылысь предписаниеяс сетöм найöс бырöдан кадсö индöмöн, аддзöм торкалöмъяс бöрся видзöдан, наысь öлöдан, гражданалöн олöмлы, дзоньвидзалунлы лоны вермана, лёкторйысь пемöсъяслы, быдмöгъяслы, миянöс кытшалысь гöгöртаслы лёкторйысь видзчысян, государстволысь безопасносьт могмöдан, природнöй да техногеннöй сяма виччысьтöм лоöмторйысь öлöдан мераяс, а сiдзжö сiйö аддзöм торкалöмъяссö лэдзысь йöзöс кывкутöмö кыскан примитöм.
Сэтшöм случайяс дырйи, кор прöверка дырйи урчитöма, мый юридическöй кывкутысьлöн, сылöн филиаллöн, петкöдланiнлöн, тэчасса юкöдувлöн, асшöр уджалысьлöн уджыс, зданиеяс, стрöйбаяс, сооружениеяс, жыръяс, оборудование, сэтшöмсяма объектъяс, транспорт средствояс наöн эксплуатируйтöмыс, наöн вöчöм да вузалöм тöваръясыс (вöчöм уджыс, сетан услугаясыс) веськыда вермöны вöчны лёктор гражданалöн олöмлы, дзоньвидзалунлы, лёктор пемöсъяслы, быдмöгъяслы, миянöс кытшалысь гöгöртаслы, государстволöн безопасносьтлы, вермö вайны природнöй да техногеннöй сяма виччысьтöм лоöмтор либö татшöм лёкторсö вöчöма, сэки примитсьöны  мераяс, медым не лэдзны вöчны лёкторсö либö дугöдны сiйöс вöчöмсö юридическöй кывкутысьлысь, сылöн филиаллысь, петкöдланiнлысь, тэчасса юкöдувлысь, асшöр уджалысьлысь уджсö кутшöмкö кад вылö сувтöдöмöн Административнöй право торкалöмъяс йылысь Россия Федерацияса Кодексöн урчитöм пöрадок серти, гражданалöн олöмлы, дзоньвидзалунлы да миянöс кытшалысь гöгöртаслы лёк вöчысь прöдукциясö оборотысь бырöдöмöн да юöртны гражданалы, а сiдзжö мукöд юридическöй кывкутысьлы, асшöр уджалысьлы кöть кутшöм позяна способöн лоны вермана лёктор йылысь да сiйöс бырöдан способъяс йылысь.

15.5. Индöм административнöй вöчöмторъяслысь помшуöмъяссö пасйöны лöсялана (планöвöй либö непланöвöй) прöверка нуöдан материалъясын да журналын.

IV. Государственнöй мог збыльмöдöм бöрся видзöдан пöрадок да формаяс

16. Кывкутысь чина йöзöн административнöй регламентлöн да мукöд нормативнöй правовöй актлöн положениеясö, кутшöмъяс индöны государственнöй мог збыльмöдöм дорö корöмъяс, кутчысьöм да найöс олöмö пöртöм бöрся, а сiдзжö кывкутысь йöзöн решениеяс примитöм бöрся пыр видзöдан пöрадок.
16.1. Кывкутысь чина йöзöн административнöй регламентлöн положениеясö кутчысьöм да найöс олöмö пöртöм бöрся, а сiдзжö Службаса кывкутысь йöзöн решениеяс примитöм бöрся пыр видзöдö налöн веськыда юрнуöдысь.
17. Государственнöй мог збыльмöдан тырвыйöлун да качество серти планöвöй да непланöвöй прöверкаяс нуöдан пöрадок да тшöкыдлун, сы лыдын государственнöй мог збыльмöдан тырвыйöлун да качество бöрся видзöдан пöрадок да формаяс.

17.1. Государственнöй мог збыльмöдан тырвыйöлун да качество серти планöвöй прöверкаяс нуöдсьöны Службаса юрнуöдысьöн быд квартал отчётъяс анализируйтöмöн, кутшöмъясöс дасьтöны Службалöн лöсялана юкöнъясса начальникъяс да кутшöмъясöс колö сöгласуйтны Службаса юрнуöдысьöс вежысьяслы, кодъяс координируйтöны да видзöдöны Службаса сiйö юкöнъяслысь удж.
17.2. Государственнöй мог збыльмöдан тырвыйöлун да качество серти непланöвöй прöверкаяс нуöдсьöны Службаса юрнуöдысьöн сылöн тшöктöм серти Службалöн лöсялана юкöнъясса начальникъясöн государственнöй мог öнi збыльмöдöм йылысь дасьтöм отчётъяс анализируйтöмöн, кутшöмъясöс сöгласуйтöны Службаса юрнуöдысьöс вежысьяслы, кодъяс кординируйтöны да видзöдöны Службаса сiйö юкöнъяслысь удж.

Индöм прöверкасö нуöдö Службаса юрнуöдысь, сы лыдын сэки, кор Службаö воöны норасьöмъяс да шыöдчöмъяс.

18. Службаса чина йöз кывкутöны тайö административнöй регламентлöн корöмъясö кутчысьöм, вöчöмтор (вöчтöмтор) да государственнöй мог збыльмöдiгöн примитöм решениеяс вöсна законодательство серти.
V. Чина мортлöн вöчöмтор (вöчтöмтор), а сiдзжö государственнöй мог збыльмöдiгöн сыöн примитöм решение обжалуйтан пöрадок

19. Чина мортлöн вöчöмтор (вöчтöмтор), а сiдзжö государственнöй мог збыльмöдiгöн сыöн примитöм решение ёрдöдз обжалуйтан пöрадок.
19.1. Юридическöй кывкутысьяслöн, асшöр уджалысьяслöн, кодъяслысь уджсö колö прöверитны, а сiдзжö юридическöй кывкутысьяслöн, асшöр уджалысьяслöн да гражданалöн, кодъяс мöдöдiсны Службаö юöр, мый лоö подулöн, медым нуöдны непланöвöй прöверка (водзö – заинтересуйтчысь йöз), эм право ёрдöдз обжалуйтны Службаса чина йöзлысь вöчöмтор (вöчтöмтор) да государственнöй мог збыльмöдiгöн наöн примитöм решениеяс Службаса юрнуöдысьлы.
19.2. Ёрдöдз обжалуйтанторйöн вермас лоны тайö административнöй регламентлысь положениеяс торкалöм.
19.3. Ёрдöдз обжалуйтан процедура заводитчöм вылö подулöн лоö заинтересуйтчöм йöзлöн Службаса чина йöзлöн вöчöмтор (вöчтöмтор) вылö гижöмöн норасьöм Службаса юрнуöдысьлы мöдöдöм.
19.4. Гижöмöн норасьöм видлалöмын öткажитöны, кор сэнi абу татшöм юöр:
заинтересуйтчысь мортлöн ов, ним, вич (кор шыöдчö торъя морт);

заинтересуйтчысь мортлöн тырвыйö ним (кор норасьöмöн шыöдчö юридическöй кывкутысь);

норасьöм вылö вочакыв сетöм вылö йитчан телефон да пошта инпас;

норасянтор.

Чина мортöн, кодi кывкутö норасьöмъяс примитöм вöсна, лоö Службаса уджалысь, кодлы тшöктöма пöртны олöмö Службаса юрнуöдысьöн лöсялана могъяссö. Норасьöмъяссö примитöны тайö административнöй регламентлöн 7.1. пунктын индöм инпас серти.

19.5. Заинтересуйтчысь морт вермас босьтны юöр да документъяс, мый колö гижöмöн норасьöм подулалöм да видлалöм вылö, Службаын.
19.6. Гижöмöн норасьöмсö колö видлавны гижöмöн шыöдчöм регистрируйтан лунсянь 30 лунöн. Видлалан кадколастсö вермасны нюжöдны Службаса юрнуöдысьлöн решение серти, но 30 лун вылö оз дырджык заинтересуйтчысь мортлöн быть колана уведомлениеöн.
19.7. Заинтересуйтчысь мортлöн шыöдчöмъяс, кытчö пырö торъя чина йöзлöн решениеяс, вöчöмтор (вöчтöмтор) обжалуйтöм, оз позь мöдöдны сiйö чина йöзлы видлалöм да (либö) вочавидзöм вылö.
19.8. Кор видлалöм дырйи норасьöмсö лыддьöма подулалöмöн, сэки примитсьö государственнöй мог тырвыйö збыльмöдöм кузя вöчöмтор йылысь да государственнöй мог збыльмöдiгöн сотрудниклы, кодi лэдзис торкалöмъяссö, мый серти заинтересуйтчысь морт норасьö, тайö административнöй регламент вылö подуласьöмöн кывкутны мераяс йылысь решение.
19.9. Ёрдöдз обжалуйтан помшуöмöн лоö норасьöмын став юалöмсö видлалöм, колана мераяс примитöм да норасьöмъясын индöм став стöч юалöм кузя гижöмöн вочакывъяс мöдöдöм (аслас компетенция серти).
20. Чина мортлöн вöчöмтор (вöчтöмтор), а сiдзжö государственнöй мог збыльмöдiгöн сыöн примитан решение ёрдöдз обжалуйтан пöрадок.
Сэтшöм случай дырйи, кор заинтересуйтчысь мортлöн видзöдлас серти, государственнöй мог збыльмöдiгöн Службаса чина йöзлöн примитöм решениеяс, вöчöмторъяс (вöчтöмторъяс) торкöны сылысь правосö да оланпас серти интересъяссö, сэки заинтересуйтчысь мортлöн эм право шыöдчыны Коми Республикаса Арбитражнöй ёрдö либö öтувъя юрисдикцияа лöсялана районнöй ёрдö.
Шыöдчöмсö позьö сетны Коми Республикаса Арбитражнöй ёрдö либö öтувъя юрисдикцияа лöсялана районнöй ёрдö куим тöлысь чöжöн сiйö лунсянь, кор заинтересуйтчысь морт тöдмалiс сылысь правояссö да оланпас серти интересъяссö торкöм йылысь.
Коми Республикаын донъяс (тарифъяс) да 
сы дорö содтöд сьöм региональнöя 
государственнöя видзöдöм (дöзьöритöм) кузя 
государственнöй мог олöмö пöртан 
административнöй регламент дорö
содтöд

Коми Республикаын донъяс (тарифъяс) да сы дорö содтöд сьöм региональнöя государственнöя видзöдöм (дöзьöритöм) кузя государственнöй мог олöмö пöртан блок-схема
















Вудж. Кузнецова Н.А., 29 163 пас
Прöверитан акт гижöм, прöверкаяс нуöдöм учёт журналын пасйöм





кор торкалöмъяс эмöсь





кор торкалöмъяс абуöсь





Контрольнöй мероприятиеяс нуöдöм





Асшöр уджалысьлöн, юридическöй кывкутысьлöн уведомление, прöверка йылысь Службаса тшöктöдлысь копия сетöм





Планöвöй (непланöвöй) прöверкаяс нуöдöм йылысь Службалысь тшöктöд оформитöм





Планöвöй прöверкаяс нуöдöм вылö колана подув:


быдвося планöвöй прöверка нуöдöмсö Службаса юрнуöдысьлöн вынсьöдöм.





Непланöвöй прöверкаяс нуöдöм вылö подув:


1. аддзöм токалöмъяссö бырöдöм йылысь Службаöн водзынджык сетöм предписание юридическöй кывкутысьöн, асшöр уджалысьöн олöмö пöртан кад кольöм


2. гражданасянь, юридическöй кывкутысьяссянь, асшöр уджалысьяссянь шыöдчöмъяс да заявлениеяс, государственнöй власьт органъяссянь, меставывса асвеськöдлан органъяссянь, йöзöс юöртан средствояссянь лöсялана торкалöмъяс йылысь юöр Службаö воöм.








Прöверитан акт гижöм, прöверкаяс нуöдöм учёт журналын пасйöм








Торкалöмъяс бырöдöм йылысь предписание сетöм, мукöд документ примитöм, сы лыдын мый артыштöма Административнöй право торкалöмъяс йылысь Россия Федерацияса кодексöн.

